
Bakıda bədii gimnastika üzrə 
Avropa çempionatı davam edir
Tədbir “Ulduz kimi parla” şüarı altında keçirilir

Bakıda, Milli Gimnastika Arenasında artıq üçüncü gündür ki, Avropa 
qitəsinin ən güclü bədii gimnastları gözəl, zərif və fantastik çevik hərəkətləri ilə 
gimnastikasevərlərin ürəyini fəth edirlər. Avropa çempionatının keçirildiyi arenada 
bu zərif qızların bir-birindən möhtəşəm çıxışlarına baxdıqca onların kifayət qədər 
çətin olan tutmaları, atmaları, tullanmaları, dönmələri necə asanlıqla yerinə 
yetrimələrinə heyran olursan. Onların arasında ən istedadlılardan olan Azərbaycan 
gimnastlarının möhtəşəm çıxışları qəlbimizi riqqətə gətirir, onlarla qürur duyuruq. 
Təsadüfi deyil ki, yarışın birinci günündə qrup hərəkətləri üzrə Azərbaycanın 
gənclərdən ibarət komandasına “Audience Award” mükafatı verilib. Mükafatın 
qalibi tamaşaçılar arasında keçirilən səsvermə nəticəsində müəyyənləşib.

Yarışın ilk günündə Avropa çempi-
onatında iki bürünc medal qazanmış 
qrup hərəkətləri üzrə Azərbaycanın 
gənclərdən ibarət komandasının üzv-
ləri mükafatlandırma mərasimində 
qazanılmış uğurda onları dəstəkləyən 
tamaşaçıların da böyük payının oldu-
ğunu vurğulamış, onlara minnətdarlıq 
etmişlər. Komandanın üzvü Ayan Sa-
dıqova Avropa çempionatında çıxış 
etməyin onlar üçün böyük şərəf oldu-
ğunu deyib. Qeyd edib ki, çoxnövçü-
lükdə, eləcə də beş topla hərəkətlərdə 
bürünc medal qazandıqlarına görə çox 
sevinirlər. 

Xarici komandalar da Bakıdakı ya-
rışdan zövq aldıqlarını xüsusilə vur-
ğulayırlar. Andorralı gimnastlar çem-
pionatın şüarı  “Ulduz kimi parla”nın 
yarışa çox yaraşdığını qeyd ediblər: 
“Şüar çıxış etdiyimiz zal ilə ahəng təşkil 
edir. Milli Gimnastika Arenasında çıxı-

şımız zamanı özümüzü əsl ulduz kimi 
hiss edirik”.

Qızlar, həmçinin hər bir şəraiti olan 
möhtəşəm Milli Gimnastika Arenasın-
da güclü gimnastların çıxışlarını canlı 
izləməyin onlarda məmnunluq doğur-
duğunu bildiriblər. 

Gənc gimnastlardan ibarət Yuna-
nıstan komandasının üzvləri Milli Gim-
nastika Arenasında mübarizədən zövq 
aldıqlarını bildiriblər. Bakıya ilk dəfə 
səfər etdiklərini bildirən qızlar paytax-
tımızda hər şeyin çox gözəl olduğunu 
diqqətə çatdırıblar. Deyiblər ki, Avro-
pa çempionatı yüksək səviyyədə təş-
kil olunub. Azərbaycanlı azarkeşlərin 
dəstəyi xoş təəssüratla xatırlanacaq. 

Portuqaliya komandasının məşq-
çisi Silviya Kanelaş Azərbaycan Gim-
nastika Federasiyasının yarışları qü-
sursuz keçirdiyini bildirib. O qeyd edib 
ki, bütün ölkələrdə gimnastlar üçün 
Azərbaycanda olduğu kimi şərait yara-
dılmır. 

38 ölkədən gimnastların qatıldığı 
mötəbər Avropa çempionatının ikinci 
günündə idmançı fərdi proqramda güc-
lərini sınayıblar.

Maraqlı mübarizə şəraitində keçən 
yarışda Azərbaycanın iki bədii gimnas-
tı fərdi proqramda çıxış edib. 

Azərbaycan gimnastları öhrə Ağa-
mirova və İlona eynalova hər iki alətlə 
kompozisiyalarını təqdim ediblər. 

öhrə Ağamirova top 32.550  və 
halqa 32.150 xal  ilə hərəkətlərin icra-
sında finala vəsiqə əldə edib. Gimnas-
tımız təsnifat mərhələsində topla 5-ci, 
halqa ilə isə 6-cı olub. 

Qeyd edək ki, öhrə mayın 21-də 
keçiriləcək ayrı-ayrı alətlər üzrə final 
mərhələsində mübarizəyə qoşulacaq. 

Sabah qitə çempionatında gimnast-
lar fərdi təsnifat proqramında gürzlər və 
lentlə çıxışlarını nümayiş etdirəcəklər.

Xatırladaq ki, Avropa çempionatı-
nın birinci günü Azərbaycanın Gövhər 
İbrahimova, Səkinəxanım İsmayılza-
də, Mədinə Aslanova, İlahə Bahadıro-
va, Ayan Sadıqova və əhra Cəfəro-
vadan ibarət gənclər komandası qrup 
hərəkətlərində çoxnövçülük və beş 
topla proqramda iki bürünc medal qa-
zanıblar.

Qeyd edək ki, “Ulduz kimi parla” 
şüarı ilə keçirilən qitə çempionatın-
da 38 ölkədən 315 gimnast böyüklər 

 191, gənclər 124  mübarizə aparır. 
Fərdi gimnastlar ayrı-ayrı alətlər top, 
halqa, gürzlər lent , komanda hesa-
bı və çoxnövçülük proqramında, qrup 
hərəkətləri üzrə komandalar isə böyük-
lər arasında beş halqa, üç lent və iki 
top proqramında güclərini sınayırlar. 

Leyla SABİRQIZI,  
“Xalq qəzeti”

AMEA-nın Nizami Gəncəvi 
adına Ədəbiyyat İnstitutu 
tərəfindən hazırlanmış 
“Azərbaycan ədəbiyyatında 
vətən və dövlətçilik məfkurəsinin 
intibahı, Heydər Əliyevdən – İlham 
Əliyevə” monoqrafiyası “Elm” 
nəşriyyatında çapdan çıxıb.

Azərbaycan xalqının ümummilli  
lideri, görkəmli dövlət xadimi Heydər 

liyevin 100 illiyinə həsr olunan nəşr 
institutun Elmi şurasının qərarı ilə işıq 
üzü görüb. Kitabda ulu öndərin bədii 
ədəbiyyatda parlaq obrazının yaradıl-
ması, müstəqil dövlətçilik ideallarının 
tərənnümü məsələlərindən bəhs olu-
nur. Monoqrafiyanın ideya müəllifi və 
elmi məsləhətçisi AMEA-nın prezidenti 
akademik İsa Həbibbəylidir. Kitabda 
yer alan ilk yazı da akademikin “Böyük 
ədəbiyyat siyasəti və möhtəşəm bədii 

obraz” tədqiqatıdır. Nəşrin elmi redak-
toru AMEA-nın müxbir üzvü Tehran 

lişanoğlu, məsul redaktoru filologiya 
elmləri doktoru Elnarə Akimovadır.

Kitabda T. lişanoğlunun “Heydər 
liyevin tarixi obrazı və ədəbiyyat”, 

L.Həsənovanın “Beynəlmiləl məfkurə-
dən milli ideyaya doğru: müasir nəsr-
də Heydər liyev obrazı bədii-sənədli 
nəsr və publisistika ”,   A.Bağırlının 
“Uşaq ədəbiyyatında və dramaturgi-
yada Heydər liyevin bədii obrazı”,  

. sgərlinin “Heydər liyev: dünya 
sivilizasiyasında elit şəxsiyyət”, E.Aki-
movanın “Vətən və dövlət məfkurəsi-
nin intibahı: Heydər liyevdən  İlham 
 liyevə” məqalələri yer alıb.

* * *
Azərbaycan Ağsaqqallar Şurası 

uzun illərdən bəri bu qurumda çalı-
şan, Şuranın sədr müavini Bayram 
Yusifovun 60 illik yubileyi münasi-
bətilə kitab nəşr edib.

“Bir ömrün missiyası: Vətənə, 
xalqa, dövlətə sədaqət” adlı bu kitabda 
tanınmış ictimai-siyasi, elm, mədəniy-
yət və incəsənət xadimlərinin, nüfuzlu 
ağsaqqalların, o cümlədən yubilyara 
yaxın insanların ürək sözləri, təbriklə-
ri, o cümlədən Bayram Yusifovun icti-
mai-siyasi fəaliyyəti ilə bağlı müəyyən 
məqamlar, tədbirlərdəki çıxışları və 
bəzi şeirləri öz əksini tapıb.

Şeirlərin arasında Müzə ər Ali Baş 
Komandan, Prezident İlham liyevə 
həsr olunmuş “Ali Baş Komandanım” 
adlı şeiri də var. Azərbaycanın 44 

günlük Vətən müharibəsində dillərdən 
düşməyən və bu gün də sevilən mah-
nılardan olan, məkdar artist, müğən-
ni Abbas Bağırovun ifa etdiyi “ əfər 
marşı”nın sözləri Bayram Yusifovun 
bu şeirindən götürülüb. Kitabda topla-
nan dəyərli qələm nümunələrinin hər 
bir sətrində yubilyara tükənməz sevgi 
və hörmət hissi duyulur. Kitab boyu 
mətnləri yubilyarın həyat və fəaliyyətini 
tarixiləşdirən müxtəlif fotolar müşayiət 
edir. 

* * *
Rusiya Federasiyasının Sankt-Peter-

burq şəhərində “Azərbaycan nəsri anto-
logiyası”nın birinci hissəsi nəşr edilib. 

Antologiyanın ideya müəllifi Bakı 
DövlətUniversitetinin professoru Vaqif 
Sultanlı, redaktoru və ön söz müəllifi 
Sankt-Peterburq Dövlət  Universitetinin 

müəllimi, türkoloq-yazıçı Şahnaz Ka-
maldır. Kitab UNESCO üzrə  Azər-
baycan Milli Komissiyasının maliyyə 
dəstəyi ilə işıq üzü görüb.

Antologiyada Azərbaycan yazarları 
Seyran Səxavət, Firuz Mustafa, Kam-
ran Nəzirli, Natiq Rəsulzadə, Vaqif 
Sultanlı, ahid Sarıtorpaq, Rafiq Tağı, 
Fəxri Uğurlu, Sənan İsmayılov, Nüşabə 

səd Məmmədli, Mübariz rən, Emin 
Pirinin hekayə və esseləri yer alıb.

* * *

Şair, esseist Şahnaz Şahinin Vətən 
Müharibəsindən bəhs edən “Zəfər nəğ-
mələri” kitabı Türkiyədə “FERFİR” nəşriy-
yatı tərəfindən nəfis tərtibatla çap edilib.

Kitabın redaktoru şair, tərcüməçi Sə-
lim Babullaoğlu, tərcüməçisi mər Kü-

çükmehmetoğludur.
Şahnaz Şahinin vətənpərvərlik şe-

irləri və lirik poemasından ibarət kitabı 
qardaş ölkənin geniş oxucu auditoriya-
sı üçün nəzərdə tutulub. Mütaliəsi xoş 
hisslər yaradan bədii nümunələr, əslində  
şairin poetik  etira arlarıdır. Bu şeirləri 
tənqidçi Rüstrəm Kamal özünəməxsus 
şəkildə ömrü boyu dialoq arzusunda olan 
bir insanın monoloqu adlandırıb. “Şah-
naz Şahinin yazdıqları hər gün, hər saat 
davam edən “dialoqun ilğımı”dır. Ona 
görə də bu şeirlər sonuncu susqunluğa 
qədər söyləniləcək...”

Hazırladı:  
Əli NƏCƏFXANLI, “Xalq qəzeti”

“Kitabsız bir ömrün nə mənası var?”

